
 ᓴᖅᑭᑕᐅᑲᐅᑎᒋᔭᕆᐊᓕᒃ 

ᓯᕗᓕᖅᑎ ᐋᖅᑭᒋᐊᕆᒃᑲᓐᓂᖅᐳᑦ ᒥᓂᔅᑕᐅᑎᑦ ᐱᓕᕆᐊᖏᓐᓂᑦ 

 

ᐃᖃᓗᐃᑦ, ᓄᓇᕗᑦ (ᐅᑐᐱᕆ 24, 2018) – ᓯᕗᓕᖅᑎ ᔫ ᓴᕕᑲᑖᖅ ᐅᓪᓗᒥ ᑐᓴᖅᑎᑦᑎᖅᑲᐅᕗᖅ ᑖᓐᓇ ᒥᓂᔅᑕ 

ᐹᑎᑯᓗᒃ ᐊᕐᓇᒃᑲᖅ ᒥᓂᔅᑕᐅᔪᓐᓃᖕᓂᖓᓂ ᑲᒪᒋᔭᓕᖕᒥᑦ ᓄᓇᕗᒻᒥᑦ ᐃᒡᓗᓕᕆᔨᕐᔪᐊᒃᑯᓐᓂᑦ ᒥᓂᔅᑕᒧᓪᓗ 

ᑲᒪᒋᔭᖃᕈᓐᓃᖅᖢᓂ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ.  ᐅᓪᓗᒥ ᐱᒋᐊᖅᖢᓂ, ᒥᓂᔅᑕᐅᔪᖅ ᐱᓕᕆᐊᖃᕋᓂ. 

 

“ᐃᑉᐸᒃᓴᖅ, ᑕᑯᓚᐅᕋᑦᑕ ᓱᕋᐃᔪᒻᒪᕆᖕᒥᑦ ᒥᓂᔅᑕᓂᑦ ᑕᖅᑲᐅᖓᑐᐃᓐᓈᕆᐊᖃᙱᑦᑐᓂᑦ ᒪᓕᒐᓕᐅᕐᕕᖕᒥᑦ. 

ᒥᓂᔅᑕᐅᑎᐅᓪᓗᑕ, ᐱᓕᕆᖃᑎᒌᑦᑎᐊᕈᓐᓇᙱᓐᓇᑦᑕ ᓱᓕᔪᕆᔪᓐᓇᙱᒃᑯᑦᑎᒍᑦ ᒪᓕᒐᓕᐅᖅᑎᐅᖃᑎᕗᑦ ᐊᖏᕈᑎᒥᓂᒃ 

ᐊᑐᕈᓐᓇᕋᓱᒋᙱᒃᑯᑦᑎᒍᑦ,” ᐅᖃᖅᑐᕕᓂᖅ ᓯᕗᓕᖅᑎ ᓴᕕᑲᑖᖅ. “ᑕᒪᓐᓇ ᐃᓱᒪᓕᐊᖑᔪᖅ ᐃᑲᔪᖅᑐᖅᑕᐅᔪᖅ 

ᐃᓚᒋᔭᐅᔪᓕᒫᓂᑦ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ, ᖃᓄᐃᓕᐅᕈᑎᒋᑦᑎᐊᕆᐊᖃᖅᖢᑎᒍᓪᓗ ᓂᕈᐊᕈᓐᓇᖕᓂᕗᑦ 

ᓇᖏᐊᖕᓇᖅᑐᒃᑰᓕᕌᖓᑦ.  ᖁᔭᓕᕙᕋ ᒥᓂᔅᑕ ᐊᕐᓇᒃᑲᖅ ᐱᓕᕆᐊᖃᓚᐅᖕᓂᖓᓂ ᐊᔾᔨᒌᙱᑦᑑᑎᓂᑦ.” 

   

ᒫᓐᓇᑲᐅᑎᒋ ᐱᒋᐊᖅᖢᓂ, ᒥᓂᔅᑕ ᖁᐊᓴ ᑯᓱᒐᖅ ᐱᓕᕆᐊᖃᒃᑲᓐᓂᓕᖅᑐᖅ ᐱᓕᕆᐊᒥ ᒥᓂᔅᑕ ᑲᒪᒋᔭᓕᒃ ᓄᓇᕗᒻᒥᑦ 

ᐃᒡᓗᓕᕆᔨᕐᔪᐊᒃᑯᓐᓂᑦ, ᒥᓂᔅᑕᓗ ᔩᓂ ᐃᕼᐊᓗᐊᒃ ᐱᓕᕆᐊᖃᒃᑲᓐᓂᓕᖅᖢᓂ ᐱᓕᕆᐊᒥ ᒥᓂᔅᑕ ᑲᒪᒋᔭᓕᒃ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂᑦ.  

 
### 

 

ᐱᕙᓪᓕᐊᔪᓄᑦ ᖃᐅᔨᒋᐊᕐᕕᒃᓴᖅ:  

 

ᑲᐃᑦ ᒪᒃᓚᐅᑦ             

ᐱᕙᓪᓕᐊᔪᓂᑦ ᑎᑎᕋᖅᑎ           

ᔫ ᓴᕕᑲᑖᑉ ᑎᑎᕋᕐᕕᐊᓂᑦ 

867-975-5059 
cmacleod@gov.nu.ca 

